Juan José Lizarbe Baztán jaunak galdera egin du jakiteko zein den “Hitzarmena Amur-ekin” izeneko kontusailak 2011ko ekainaren 30ean duen exekuzioaren gradua, maila eta zenbatekoa.

Legebiltzarreko Erregelamenduko 114.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2011ko irailaren 12ko 8. Nafarroako Parlamentuko Aldizkari Ofizialean.

ERANTZUNA

Socialistas de Navarra parlamentu-taldeari atxikitako foru parlamentari Juan José Lizarbe Baztán jaunak galdera egin du, idatziz erantzutekoa, Nafarroako Aurrekontu Orokorretako "Hitzarmena Amur-ekin" izeneko kontusailaren 2011ko ekainaren 30eko betetze mailari buruz (PES-86). Hona Nafarroako Gobernuko Landa Garapen, Industria, Enplegu eta Ingurumeneko kontseilariaren erantzuna.

Landa Garapenerako zuzendari nagusiaren apirilaren 1eko 457/2011 Ebazpenaren bidez, Amur-i 75.000 euro ematea erabaki zen, eta zegokion hitzarmen arau-emailea onetsi zen, zeina 2011ko apirilaren 15ean sinatu baitzen. Aurreikusitakoaren arabera, diru-laguntza bi alditan ordainduko da, entitateak eginiko jarduerengatiko txostenak eta ordainagiriak aurkeztu eta Administrazioak ontzat ematen dituenean.

2011ko abuztuaren 31rako, emandako zenbatekoaren ehuneko 60ra arte. 2011ko abenduaren 31rako, emandako zenbatekoa osatzeko falta dena. 

2011ko abuztuaren 17an, Amur-ek aurkeztu zuen ordura arte eginiko lanen oroitidazki teknikoa: zenbait emakumerentzat eginiko aholkularitza teknikoko txostenak, barne-prestakuntzako ikastaroak eta tailerrak, erabilitako material didaktikoak eta prentsan jarritako iragarkiak, webgunea mantentzeko eta eguneratzeko lanak eta abar. Dokumentazio hori dagozkion gastu-ziurtagiriez lagunduta aurkeztu da.

Gaur egun, Landa Aniztasunerako eta Garapenerako Zerbitzua, hori baita hitzarmena kudeatzeko ardura duen unitatea, lehenbiziko epea ordaindu aurretiko kontrola egiten ari da. Ordainketa ahalik eta lasterren eginen da. 

Azkenik, aurreikuspenen arabera, hitzarmena bere osotasunean beteko da urte amaiera bitartean.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

